Zaben 2015: Shugabannin ‘Yan Siyasa Matasa
Sun Yi Alkawarin Zaman Lafiya

Shugabannin matasan manyan jam ’Iyyun siyasa, sun yi alkawarin tabbatar da
zaman lafiya, a lokacin zaben 2015 da bayansa, tare da Jakadan Kasar Amirka,
Ambassador James F. Entwistle. Idika Onyukwu ne ya d: uko hoton.

Tkechukwu Chukwuyere, shugaban matasan Jam ‘Tyyar APGA ne, yake jawabi, a
wajen taron, tare da Jakadan Kasar Amiria, Ambassador James F. Entwistle, game
da gudanar da zaben na 2015, lami lafiya. Idika Onyukwu ne ya dauko hoton.

Jakadan Kasar Amirka, Ambassador James F. Entwistle, ya sake nanata bukatar
dake akwai, ta gudanar da babban zaben watan Fabrairu, mai zuwa, lami lafiya. Ya
yi wannan jawabin ne, lokacin da shugabannin manyan jam’iyyun siyasa suka kai
masa ziyarar ban-girma, a ofishinsa dake Birnin Abuja, a ranar 15 ga watan
Janairu. Tawagar ta kuma sha alwashin tabbatar da zaman lafiya, a lokacin zaben
na 2015.

“Ina farin cikin ganin yadda jama’ar Nijeriya ke yin na’am da wannan sakon, na
tabbatar da kwanciyar hankali, a zaben mai zuwa,” in ji Ambassador James
Entwistle.

Har ila yau, ya lura cewa, ya ji dadin, da a jiya, a Otel na Sheraton, inda ya ga wata
alama ta “Yarjejeniyar Abuja”, inda ‘yan takarar shugabancin manyan jam’iyyun
siyasa, ciki har da Shugaba Goodluck Jonathan, na Jam’iyyar Peoples Democratic
Party (PDP), da Manjo-Janar Muhammadu Buhari, na Jam’iyyar A/l Progressives
Congress (APC), suka dauki alkawarin zaman lafiya, a babban zaben, mai zuwa, a
watan Fabrairu. “Ina roKon jama’ar Nijeriya, da su kama shugabanni, dangane da
wannan alkawari,” in ji Ambassador Enwistle.

A lokacin taron, shugaban matasan Jam’iyyar Accord Party, Abdurahaman
Mohammed, ya nuna cewa, wannan tunanin na gayyato shugabannin matasan, da
kuma alkawarin da suka yi, na zaman lafiya, da jakadan Kasar Amirka ya yi, shine
na farko da aka taba yi. Ya lura cewa, matasa, mata da Kananan yara, su suka fi
kowa shan wahala, a lokuttan tashe-tashen hankulan siyasa. Ya gode wa
Ambassador Entwistle da Ofishin Jakadancin Kasar Amirka, game da jagorancin
wannan gangamin na tabbatar da zaman lafiya, da kuma alkawarin isar da sakon ya
zuwa ga jama’ar karkara.

Za a yi zabubbukan shugaban Kasa da na majalisu ne, a daukacin fadin Nijeriya, a
ranar 14 g watan Fabrairu.

Wakilan shugabannin matasan jam’iyyun siyasun — PDP da APC, da Progressive
Peoples Alliance, da All Progressives Grand Alliance, da Accord Party da kuma
Progressive Peoples Alliance — ne suka halarci taron.



